
Bosna i Hercegovina

Federacija Bosne i Hercegovine

Kanton Središnja Bosna / Srednjobosanski kanton

KANTONALNI SUD NOVI TRAVNIK

Broj: 06 0 K 000491 08 K 
Novi Travnik, 04.06.2009. godine

U IME FEDERACIJE BOSNE I HERCEGOVINE!


Kantonalni sud Novi Travnik, u vijeću sastavljenom od sudaca: Slavko Marić - predsjednik vijeća, te Senad Begović i Nijaz Krnjić - članovi vijeća, uz sudjelovanje zapisničara Bose Zlatunić, u kaznenom predmetu protiv optuženika Rifeta Bevrnje zv. „Rifo“, zbog dva kaznenog djela „ubojstvo“, u pokušaju, iz čl. 166 st. 1 KZ F BiH u svezi sa čl. 28 istog zakona, počinjena u odnosu na oštećenike Mevludina Gorana i Ismeta Kurteševića, postupajući po optužnici Kantonalnog tužiteljstva Travnik broj Kt-590/07 od 30.01.2008. godine koja je izmijenjena na glavnom pretresu dana 12.05.2009. godine, nakon glavnog i javnog pretresa održanog dana 25.05.2009. godine, na kojem su nazočni bili optuženik i njegovi branitelji advokati Sead Hodžić iz Sarajeva i Mesud Duvnjak iz Bugojna, zastupnik optužnice kantonalni tužitelj Vjekoslav Vavra, te oštećeni Mevludin Goran i Ismet Kurtešević, po obavljenom vijećanju i glasanju dana 04.06.2009. godine donosi a predsjednik vijeća javno objavljuje slijedeću: 
P R E S U D U

Optuženi:

RIFET BEVRNJA zv. „Rifo“, sin Izudina, ostali podaci kao u spisu,
K R I V      J E
što je: 
dana 27.05.2007. godine, oko 21,30 sati, u Travniku, a nakon što je saznao da je prethodno njegov brat Nurudin Bevrnja pretučen, dovezao se svojim vozilom marke „SAAB“ registarskih oznaka 781-A-787 do ugostiteljskog objekta „Pantera“ vlasništvo Mevludina Gorana, zaustavivši svoje vozilo na proširenju ispred kapije „Zelene pijace“ i kada je vidio Mevludina Gorana i Ismeta Kurteševića ispred ugostiteljskog objekta „Pantera“ koji su sjedili za stolom u bašti, izašao iz zaustavljenog vozila naoružan pištoljem marke „Češka zbrojevka“ cal. 9 mm – Luger, tvornički broj 2149 i krenuo ka oštećenim Mevludinu Goranu i Ismetu Kurteševiću, te odmah po izlasku iz vozila u kretanju ka oštećenim, u namjeri da ih liši života, prvo u pravcu oštećenog Mevludina Gorana ispalio nekoliko metaka, od kojih projektila je Mevludin Goran zadobio prostrijel lijeve nadlaktice i prednje strane grudnog koša sa ulaznim otvorom na vanjskoj strani gornjeg dijela lijeve nadlaktice i smjerom pružanja s lijeva udesno, nadolje i nešto naprijed, ustrijel donjeg dijela desne polovice grudnog koša sprijeda sa zadržavanjem projektila u mekim tkivima prednje trbušne stijenke desno, ustrijel unutarnje strane donjeg dijela desne butine sa oštećenjem zida donjeg dijela butne arterije i zadržavanjem zrna u tom predjelu, prostrijel donje polovice lijeve natkoljenice sa ulaznim otvorom na vanjskoj polovici i izlazom na stražnjoj strani unutarnje polovice donjeg dijela te smjera pružanja kanala od lijeva udesno, nadolje i unazad, prostrijel gornjeg dijela lijeve potkoljenice sa ulazom na vanjskoj i izlazom na stražnjoj strani unutarnje polovice stražnje strane njenog gornjeg dijela sa izlomljenošću gornjeg dijela tijela lisne kosti, ustrijel lijevog glutealnog predjela sa ulaznim otvorom u donjem-vanjskom dijelu lijeve sjednjače, koje ozljeđivanje ima karakter teške po život opasne tjelesne ozljede, a zatim prilazeći oštećenom Ismetu Kurteševiću u njegovom pravcu ispalio tri projektila, od kojih projektila je Ismet Kurtešević zadobio strijelnu ozljedu tipa prostrijela lijevog kuka sa ulaznim otvorom u koži njegove prednje strane ispod bodlje crijevnjače i izlaznim u nivou sjednjačne brazde te prijelomom velike kvrge lijeve butne kosti i smjera pružanja kanala od naprijed ka nazad i slijeva udesno, strijelnu ozljedu tipa prostrijela lijeve potkoljenice sa ulaznim otvorom u koži srednje trećine njene prednje-vanjske strane i izlaznom u nivou prijelaza donje u srednju trećinu, sa prijelomom tijela goljenice na granici njene srednje i donje trećine i smjera pružanja kanala s lijeva udesno nadolje, strijelnu ozljedu tipa prostrijela gornjeg dijela lijeve polovice leđa i vrata sa ulaznim otvorom u koži gornjeg dijela leđa lijevo i izlaznim u koži desne bočno-stražnje strane vrata sa prijelomom rtastog nastavka IV vratnog kralješka, smjera pružanja kanala s lijeva udesno, nešto prema naprijed i nagore, koje ukupno ozljeđivanje ima karakter teške tjelesne ozljede, a zatim prišao oštećenom Ismetu Kurteševiću i iz blizine usmjerio usta cijevi pištolja u pravcu njegove glave i pritisnuo obaraču pištolja ali nije došlo do ispaljenja jer je prethodno ispucao sve metke, a zatim se vratio u svoje vozilo i odvezao se radi ukazivanja medicinske pomoći obzirom da je zadobio ustrjelinu lijeve ruke od strane oštećenog Ismeta Kurteševića iz pištolja-kolta „Amadeo rossi“ koji je upotrijebljen nakon ispaljenih nekoliko hitaca od strane optuženog u pravcu oštećenih, a oštećeni Mevludin Goran i Ismet Kurtešević su prebačeni u JU Bolnica Travnik radi ukazivanja medicinske pomoći, 

čime je, u sticaju, počinio dva kaznena djela i to:

-kazneno djelo „ubojstvo“, u pokušaju, iz čl. 166. st. 1. KZ F BiH u svezi sa čl. 28. istog zakona, u odnosu na oštećenika Mevludina Gorana  i
-kazneno djelo „ubojstvo“, u pokušaju, iz čl. 166. st. 1. KZ F BiH u svezi sa čl. 28 istog zakona, u odnosu na oštećenika Ismeta Kurteševića,

pa sud optuženiku za počinjena kaznena djela, primjenom odredbe čl. 54. KZ F BiH, utvrđuje pojedinačne kazne za svako od počinjenih kaznenih djela i to:

-za počinjeno kazneno djelo „ubojstvo“, u pokušaju, iz čl. 166. st. 1. KZ F BiH u svezi sa čl. 28. istog zakona /djelo počinjeno u odnosu na oštećenika Mevludina Gorana/, kaznu zatvora u trajanju od  dvije /2/ godine i četiri /4/ mjeseca,

-za počinjeno kazneno djelo „ubojstvo“, u pokušaju, iz čl. 166. st. 1. KZ F BiH u svezi sa čl. 28 istog zakona /djelo počinjeno u odnosu na oštećenika Ismeta Kurteševića/, kaznu zatvora u trajanju od dvije /2/ godine i deset /10/ mjeseci,

nakon čega se primjenom ranije navedene zakonske odredbe o odmjeravanju kazne za kaznena djela počinjena u sticaju, te uz primjenu odredbi čl. 42, čl. 43, čl. 49 st. 1, čl. 50. i čl. 51 st. 1 točka b/ KZ F BiH, kao i uz primjenu odredbe čl. 300 ZKP-a F BiH, optuženiku izriče jedna kazna pa se optuženik Rifet Bevrnja

O S U Đ U J E


na jedinstvenu kaznu zatvora u trajanju od pet /5/ godina

Primjenom odredbe čl. 57. st. 1. KZ F BiH optuženiku se u izrečenu kaznu uračunava vrijeme provedeno u pritvoru i to vremenski period od 29.5. do 8.8.2007. godine.

Optuženiku se primjenom odredbe čl. 78. KZ F BiH izriče mjera sigurnosti „oduzimanje predmeta“ pa se od optuženika trajno oduzima pištolj marke „Češka zbrojevka“ cal. 9 mm – Luger, tvornički broj 2149, koji se po pravomoćnosti presude ima uništiti.

Temeljem odredbe čl. 212. st. 3. ZKP-a F BiH oštećeni Mevludin Goran i Ismet Kurtešević se sa imovinsko-pravnim zahtjevom u cjelosti upućuje na parnični postupak.


Troškove kaznenog postupka sukladno odredbi čl. 202. st. 1. ZKP-a F BiH snosi optuženik a visina predmetnih troškova će biti naknadno utvrđena posebnim rješenjem predsjednika raspravnog vijeća. 
Zapisničar                                                                PREDSJEDNIK VIJEĆA

Bosa Zlatunić                                                                    Slavko Marić
